
29-6-1988) 

Hamalau galdera egin dizkio Txi-
llardegik Arzalluzi. Nik bakarra 
egingo diot Txillardegiri: zergatik 
egin dizkiozu erdaraz? «Zelatan» 
baino salaketan gustorago jardun 
ohi duen Txillardegik batere pre-
miarik gabe erabili du gaztelania 
euskararen kaltetan. Zergatik? Hori 
jakin nahi nuke. 

Nik ez dut Xabier Arzalluzekin 
behin ere erdaraz hitzegin. Txillar-
degik iditzitakoa ere erraz ulertuko 
duela uste dut. Jeltzaleek euskararik 
ez dakite erakutsi nahi ote zuen? 
HBko buruzagietan aina euskaldun 
aurkituko dira jeltzaleen buruki-
deetan, besteak beste, EAJren le-
hendakariak nahitaez jakin behar 
bait du euskaraz hitzegiten. Eus-
kara kontuan eskaskeria haundiak 
daude Aranaren alderdian, baina 
besteetan ere ez da dena urre go-
rria. Euskararen aldeko 300.000 
firma, Es t ra sburgon , erdaldun 
baten eskuz aurkeztu beharrean 
lotsa ez da jeltzaleen alderdiak 
emana izango. 

Txillardegik aitortu nahi ez badu 
ere beretarrek jakin dezaten Arza-
lluzi zer galdea egin dizkion idatzi 
dio gaztelaniaz. Beretarrek ez diote 
Txillardegiri ulertzen «Zelatan» 
txokoa; idazten duenik. Guk bai 
konprenitzen diogu. Eta badakigu 
herriaren etsaiak eta traidoreak ga-
rela. Badakigu lehendakariak, sail-
buruek eta sailburuordeek zenbat 

irabazten duten ere. Baina Txillar-
degik esan beharrik gabe dakigu, 
Eusko Legebiltzarrak kontaduri ona 
eramaten bait du. Aurrezki Kutxen 

«eskuzabaltasunez» eratzen diren 
hitzaldietara zenbat jende joaten 
den eta hizlariek zenbat irabazten 
duten ez dugu jakiten, eusko Lege-
biltzarraren edo batzar Nagusien 
edo Udalbatzen galbahetik pasatzen 
ez diren diru—kontuen berririk ez 
bait digu Txillardegik eskaintzen. 

Euskara benetan hartzen ez zue-
lako ESB utzi omen zuen Txillar-
degik HBri zer eskatzen dion ez 
dugu jakin oraindik. Bost urteren 
buruan euskara jakin behar dutenik 
eskatzen dienik ez dugu entzun. 
Donostiarako bere alkategaia erdal-
duna zelako haserretu zenik ere ez 
dugu inon irakurri. 

Bere taldekoak eta bere iritzikoak 
ez diren guztiak etsaitzat eta trai-
doretzat jotzeko grina eta ohitura 
du Txillardegik. Beste guztiak trai-
doretzat et etsaitzat salatzea nortzuk 
egin izan duten askok dakigu. 

